
LE GOUVERNEMENT

DU GRAND-DUCHE DE LUXEMBOURG
Ministére de I'’Agriculture,

de I’Alimentation et de la Viticulture

Antwert vun der Ministesch fir Landwirtschaft, Erndrung a Wiibau op d'parlamentaresch Fro n° 610
vun der éierbarer Deputéiert Joélle Welfring

1. Wei vill Sue sinn an de leschte 5 Joer vum Landwirtschaftsministéere an d’Férderung vun der
Innovatioun gefloss iwwert déi 3 jeeweileg Finanzéierungsinstrumenter ? Sinn doriwwer eraus
nach finanziell Moyenen an d’Férderung vun der Innovatioun investéiert ginn, a wa jo, wéi vill ?
Wéi vill vun dése finanzielle Moyenen am Berdich vun der Innovatioun sinn a Projete gefloss, déi
d’Zil haten, ressourcéschounend an émweltfréndlech landwirtschaftlech Praktiken z’entwéckelen
oder ze férderen?

D’Ennerstétzung vun der Innovatioun an der Landwirtschaft an am Waibau ass essentiel fir och nach
an Zukunft kénnen eng modern a nohalteg Landwirtschaft ze garantéieren, an dést bei engem
steigende Liewensméttelbedarf a verannerten Ernierungsgewunnechten an engem Kontext vum
Klimawandel. Fir d’Landwirtschaft bei der Bewaltegung vun désen Defien ze énnerstétzen, waren am
‘alen’ Agrargesetz drai Finanzéierungsinstrumenter fir d’Innovatioun virgesinn.,

Iwwert d’Period 2019-2023, huet de Landwirtschaftsministere am ganze 7.639.612€ Subventiounen
ausbezuelt fir d’Férderung vun Innovatiounsprojeten, wouvu 6.319.293€ a Projete gefloss sinn, déi
ausschliisslech d’Zil haten, ressourcéschounend an émweltfréndlech Praktiken ze entwéckelen.

Opgeschlésselt jee no Finanzinstrument:

e Agrargesetz vum 27 Juni 2016
- Artikel 38: 1.096.533€ fir d’Ennerstétzung vun den Demonstratiouns- an Ubauversich
- Artikel 40: 2.281.192€ fir d’Ennerstétzung vun den Europieschen
Innovatiounspartnerschaften
- Artikel 43: 2.730.034¢€ fir allgemeng Fuerschungsprojete.

Dést mécht also 6.107.759€, déi aus dem Agrarfong finanzéiert gi sinn.

e Dobai kommen dann nach:
- 1.216.853€ fir Projeten an de Beraicher Sprétzméttelreduzéierung a Buedemfruchtbarkeet
- 180.000%€ fir den Opbau vu Wertschopfungsketten, 25.000€ fir Bio-Demobetriber a ronn
110.000¢ fir verschidden Aktioune ronderém Bio-Zorteversiche. Dést alles fir
d’Bioprimarproduktioun ze staerken.

Dést mécht zesummen 1.531.853€, déi iwwert Budgetsartikelen finanzéiert gi sinn.

Doriwwer eraus huet de Landwirtschaftsministére och eng Collaboratioun mam Fonds National de la
Recherche lancéiert fir de Secteur mat thematescher Fuerschung an drai spezifeschen
Themeberaicher ze énnerstétzen:

- d'Adaptatioun vun der Létzebuerger Landwirtschaft un de Klimawandel

- den Impakt vu lokal landwirtschaftlech Praktiken op Waasserressourcen

- den Impakt vu lokal landwirtschaftlech Praktiken op Biodiversitéit an Okosystem-Servicer
an Agrookosystemer.



Aktuell gi 4 Projeten iwwert dés Kollaboratioun énnerstétzt fir d’Period 2023-2026, an en total
Montant vun 2.697.928€.

Am Laf vun 2023 huet de Landwirtschaftsministére eng Konventioun mat ,,Luxinnovatioun”
énnerschriwwe fir vir- a nogelagert agro-alimentaire Entreprisen aus dem Secteur bei der Innovatioun
ze énnerstétzen. Kaschtepunkt fir 2023: 67.800€.

2. Wat sinn der Madamm Minister hir Prioritéitsberdicher fir d‘Innovatioun an der Landwirtschaft
an dem Widibau an déser Legislatur ze férderen ? Begrdifen dés z.B. niewent innovativen an
nohaltege Produktiouns- an Ubaumethoden och d’Vermaartung vun nationale Produkter ? Wéi vill
finanziell Moyene solle bis 2027 all Joer an d’Stéierkung vun der Innovatioun an der Landwirtschaft
fléissen, an iwwert wéi eng Budgetsartikelen ?

Am aktuellen Agrargesetz ass iwwert den Artikel 70 eng Kommissioun fir d’Promotioun vun der
Innovatioun, der Fuerschung an der Entwécklung vum Agrarsecteur virgesinn, déi d'Prioritéite fir
d’Fuerschung an d’Innovatioun fir d’Landwirtschaft an de Waibau definéiert.

Aktuell énnerstétzt de Landwirtschaftsministére mat senger Politik Fuerschungs- an
Innovatiounsprojeten an de follgende Beraicher:

- Adaptatioun un de Klimawandel

- Schutz vun natierleche Waasserressourcen

- Reduktioun vu Pestiziden

- Erhalung a Promotioun vun der Biodiversitéit

- Protein- an Energieautonomie

- Reduktioun vun der Benotzung vun Antibiotika
- Déiereschutz

- Buedemschutz

- Diversifikatioun vun der Landwirtschaft an Ausbau vun neie Produktiounszweigen
- Kreeslafwirtschaft a Wertschopfungsketten

- Digitaliséierung an der Landwirtschaft

Bis 2027 huet de Landwirtschaftsministere 12.815.057€ ageplangt fir d’Innovatioun ze énnerstétzen.
Dés Finanziell Moyene sollen, nieft de Kollaboratioune mam Fonds National de la Recherche a
Luxinnovatioun, iwwert d’Artikele 67, 68 an 69 vum Agrargesetz vum 2. August 2023 ausbezuelt ginn.

Létzebuerg, den 8. Mee 2024
D’Ministesch fir Landwirtschaft, Ernarung a Waibau

(s.) Martine HANSEN

